
2 PEDRO

Purdca'aloji San Pedro huacdra'acare Jesucristo
ja'apiyd jema'ajériojlo mart:

1 Nucd, Pedro, huacdara'ari ijlé mari puraca'aloji
ca'ajno. Jesucristo hua'até sapajeri que nuca.
Jesucristo huacdra'acarena naquiyana caja nuca.
Ricd huacara'ari nuca. Au nulana'a ijlé mari
puraca'aloji. Caja caphi péchuruna icd Tupana
purdca'alo chojé. Huapechu i'imaca richojé que
caja ipechu richojé caphi. Ina pechu i'imacachu
caphi Tupana chojé, palani huani inajlo rica.
Nacaje mari eja'ahua chu i'imacare pald nojé,
ricd chaje huani palaca huajlo rica. Mari que
huapechunacurica, pald huaniJesucristo la'acale
hueca. Hue'ematajeri rica; Huahuacara'ajeri caja
ricd; Huachi'indricana caja ric. 2Nuhuata Tupana
la'acd pald huani inacu. Nuhuata caja rila'aca
pald ipechu. Mari que rila'aca ina palda huani,
ind jema'acd au richaje, richdjeno que Tupana,
Jesucristo, quele ja'apiya. Huahuacara'ajeri huani
Jesucristo.

Ripalamane atl ind jema'a ra'apiyda. Mart riyu-
cuna:

3 Tupana hue'epiri piyuqueja nacaje la'acana.
Naquele ra'd huajlé Ripechu, huala'aciloje
piyuqueja nacaje rihudtaca que penaje.
Ra'apiya jema'acana au ind la'd rihudtaca que.
Hue'emacadloje ricd que caja pala la'acana nacu,
penaje caja ra'a huajlo Ripechu. Mari que huajlo

rica, huahue'epicale Jesucristo ja'apiya i'imacana
nacojé. Ri'thuapa caja rijluhua hueca ajopana
ina'uqué e'iyayd, hue'emacaloje ripalamane
penaje. Hue'emacaloje pala la'ajefio ripalamane
au penaje. % Rihue'epueja nacaje rihudtaca
que penaje. Ra'apiyd jema'acana au ina la'a
rihudtaca que. Hue'emacdloje rica huani rau
penaje. Pald huani hue'emajica ripalamane
au. Inad huajhué que huani inajlo ricd. Mari
eja'ahud chu re cajru ina'uqué uncd nema'ala
Tupana ja'apiyd. Huéchiruna necd pu'uhuaré
la'acana nacd, namanaicho la'acana nacu.
Tupana Pechu ja'apiya i'imacana au hue'emad
Naqué caja la'acana liyd. Hue'emad richiya,
hue'emacadloje Jesucristo que caja rau penaje.
5 Caphi péchuruna ica Jesucristo chojé, Tupana
purdca'alo chojé hua'até.  Naquele mari que
ila'ajica: Ila'a ipéchuhua caphi, i'imacaloje pala
la'acafio penaje. Hua'até caja a'a ripurdca'alo
inacojo, ihue'epicaloje pala la'acana rau penaje.
6 Hua'até caja ila'd ipéchuhua caphi pald la'acana
nacu. Jacho'oniyo richiyd, i'imachi pala la'ajefio,
caja queja i'imacaloje faqueja la'acana nacu
penaje. Ihue'epi Tupana huataca que la'acana
itucumé. 7 Hua'até caja ihue'epi cai ajopana
Jesucristo ja'apiyad jema'ajefio nacu. Ihuata
caja Iqui'ija Tupana, ajopana ina'uqué hua'até.
Mari que ila'ajica. 8 Pajimato rila'acana au,
pala la'acafio icd. Uncad majopéjaruna calé ica
Tupdanajlo ilé que la'acana au. Mari que la'acana
au unca majopeja calé jema'aca Huahuacara'ajeri
Jesucristo yucuna. 9 Eyd necd, uncd la'alafio

numaca que, mejluruna queja neca. Jesucristo
la'ari neca pala i'imaca. Rica'd nanaquiya
pu'uhuaré nala'acare, namanaicho nala'acare
hua'até. Rau rila'a pald neca. E'iyonaja calé
napechu capichafia rica. Au calé mejluruna queja
necd. 10 I'imaniya necd que. I'imd huéchiruna
nacaje rihudtaca que la'acana nacu. Nojena,
Tupana i'thuapari rijluhua icd ajopana ina'uqué
e'lyaya i'imacd, i'imacaloje rile'ejena ina'uqué rau
penaje. Naquele huechi ila'ajica nacaje rihuatacare
caje. Rau ihue'epeje ri'thuapacdrena jo'é ica.
Numacare nacu la'acana au unca iyurilaje rica.
11 Rau Tupana quemadjeri inacu, imujldca'acaloje
Jesucristo i'imaca ejo, i'imacdloje matajnaco
rijhua'até penaje. Rehudjena huacara'ajeri rica.
Huahuacara'ajeri, Hue'ematajeri caja Jesucristo.

12 Jema'acdloje pala ra'apiya penaje, pulapeno
que nuumaca ijlé riyucuna. Nu'umano ijlé
rlyucuna ipechu capichafiaca piya rica. Caja
jema'a riyucuna; caja ihue'epi rinacojeé; caja
caphi ipechu quehudcaje puraca'aloji chojé, quele
ihue'epi me'eteni. Ipechu capichafiaca piya rica,
nu'umd pifio ijl6 riyucuna me'eteni. 13 Nu'umajica
eja'ahua chu quetana nu'umajica ‘pulapeno ijlo
riyucuna, ipechu capichdafiaca piya rica. Palani
nojlé mari que la'acana. 14 Uncd nu'umalaje jupija
ejo'ocaja mari eja'ahud chu. Caja Huahuacara'ajeri
Jesucristo quemari nojlé mari que: “Mequetana
i'imajémija pitaca'ajica,” que rimaca nojlé. Au
nuhue'epi unca capinaca calé nu'umajica mari
eja'ahud chu ijhua'até. 15 Naquele nula'd caphi
nupéchuhua ejé, nuyuricaloje mari puraca'aloji ijlo

penaje. Riyuricoloje ijlojé penaje nutaca'ajica
ejomi, ri'imacdloje ipechu nacu fiaqueja penaje.

Jesucristo amdjefio pendjenami yucuna mart:

16 Jesucristo i'imaqué mari eja'ahua chu
huacajé rila'aqué cajru nacaje unca mefio'ojo ina
la'alare caje. Riyucuna calé nu'uma ijl6 i'imaca.
Uncd nu'umala majopeja yucu ]uplchunam1
quenotacare i'imaca. Nuca amari Huahuacara' ajeri
Jesucristo i'imaca, mari eja'ahud chu ri'imaca
huacajé. Naqué caja ajopana ina'uqué amaca
ri'imacd. Huama méqueca palani huani ri‘imaca.
17 Hue'emaqué ipuré i'ihuata nacu rijhua'até
huacajé, Tupana huacara'ari cajrl’l ‘mejama'atani

rahua'd i'imaca. Huamadcare ri'imaca. Pala huani
Tupana pura'acd rinacu rihuacajé je'echu chiya.

“Mari, Nu'uri, iqui'ja huani nuhudtacare rica.
Pala huani caja nupechu rinacu,” que Tupana
quemaca rinacu i'imaca. 18 Mari que huema'aca
ripura'aco rijhua'até je'echu chiya i'imaca. Palani
huani rapucuna i'imaca, Tupana i'imacale re.
19 Tupana puraca'alo lana'aquéjami quemaca
rinacu que huamaca ri'imaca. Ra'apatajefiomi
chuna lana'afid0 riyucuna i'imaca. Naquele
a'd inacojo ripurdca'alo nalana'acare i'imaca,
quehudcaje ri'imacale. Ripuraca'alo lana'aquéjami
i'imari huajlé Jesucristo yucuna, huahue'epicaloje
rinacojé rau penaje. Ra'apiyd jema'acana au
rilamd'ataje ind pechu pald. 20 Thue'epi mari:
Unca Tupana purdca'alo ja'apatajefiomi chuna
lana'alafio Tupana puraca'alo papera chojé
napechu queja. Unca caja nalana'ald rica ina
hue'epicare rinacojé que. 21 Uncd caja na'apataque

rica ajopdnajlo nahuatajica queja, napechu queja.
Nahue'epique natucumo6 Tupana hudtajica que
la'acana. Ripuraca'aloja na'apataque ina'uquejlo
Tupana Pechu quemajica najlé que. Ricaja calé
na'apataque najlo.

2

Pajldcaje purdca'aloji nacu jehuifia'atajefio yucuna
mart:

1 Tupana purdca'alo ja'apatajefio i'imaquefio
Israelmi chu laquénami e'iyohud i'imaca.
Ma'apona que pajlacachina i'imajica caja
ne'iyohua. Nala'aqué nanacuhua Tupana
purdca'alo ja'apatajefio que i'imajica. Chuhua
flaqué caja ri'imajica ijl6 ilérohua. Naqué caja
pajlacachina i'imajica pifio ijhua'até. Nala'ajé
caja nanacuhua Tupana nacu jehuifia'atajefio
que caja. Napajlacare au nehuifia'ataje ica nacaje
nacu napechu queja. Nacaje nehuifia'atajicare
nacu apichatari ind pechu. Unca caja nahuatala
Huahuacdra'ajeri Jesucristo. Rica i'imatari ind
capichacajo liya. Uncad nahuatala rica. Mari
caje pachd Tupana huajajeri necd mequetana
i'imajemi. 2 Napurdca'alo au cajrd ina'uqué
I'ijnatdjica ndpumi chu pu'uhuaré la'acana,
namanaicho la'acana. Nanacojé caja cajru
ina'uqué pura'ajefio pu'uhuaré quehudcaje
purdca'aloji nacu. Quehudcaje purdca'aloji quemari
méqueca Tupana i'imataca ind capichacajo
liya. 3 Camejane' equena caja ne'emajica. Neca
]ehulna atajeflo ica pajlacaje puraca ‘aloji nacu.

A'acaloje najlo nacaje, lifieru caje maca penaje,

ne'emajé pajlacaje purdca'aloji yucuna ijlo.
Capichdjefio pendjena ne'emajica. Unca huani
ne'emalajo riliya. Caja jupimi que fiaqué nanacu
quemacana i'imaca. Mari que la'ajicafio amajefio
huajacaje yajhué.

4 Naqué caja Tupana hua'atéjena, je'echu
chujena, naquiyana i'imajica. Pu'uhuaré
la'ajefio caja ne'emaqueé. Naquele unca
Tupana amalo nachaje pu'uhuaré nala'acare
liya. Rica'd ne'emaca pu'uhuaré la'acafio
huajaquelana pucuna chojé. Calajeruni huani
chojé riyuri ne'emacad. A'ajnd Tupana huajdjica
chapujne'equena  huacajé ejend ne'emajé
calajeruni chu.  Ejéchami Tupana quemadjica
nanacu méqueca rihuajdjica pifio necad reya
a'ajnd fo'oj6. 5 Uncd caja Tupana amalo jupimi
i'imacafnomi chuna chaje, pu'uhuaré nala'acare
liya i'imacd. Noémi chu i'imari riyucuna najlo
i'imacd, nala'acdloje pald pecohudcaca rau
penaje. E'iyonaja uncad nema'aqué ra'apiya.
AU calé Tupana huacdra'ari cajru juni ja'aco,
ricapichdtacaloje piyuqueja pu'uhuaré la'acafio
rau penaje. Méqueleja calé ri'imata capichdcajo
liya i'imacd. Noémi chu, rijhua'até i'imacafio,
queleja ri'imatd i'imaca. Iyamda cuhud'ata queleja
rijhua’até i'imacafio i'imaca. Necaja calé ri'imata
capichdcajo liya i'imaca.

6 Apu huacajé pifio, jupimi i'imacd, Tupana
capichatariiyama pajimila. Apu pajimilaifi'imari
Sodoma. Apu ii i'imari Gomorra. Pajimila e
I'imacafio ricapichata quera'atani au i'imaca. Pa-
jimila pucunami yuriro pa'ild que. Mari que

rila'acd ne'emacd, ajopana pu'uhuaré la'acafio
hue'epicaloje méqueca Tupana huajaca pu'uhuaré
la'acafio penaje. 7 Ricapichataca iyama pajimila
huacajé, pajluhuaja calé i'imar6 ne'iyaya. Rii
i'imari Lot. Pald la'ajeri ri'imacale, Tupana
i'imatari rica capichdcajo liya ne'iyaya. Chapu
huani ri'ijnatdjica ripéchuhua ramadjica au chapu
huani nala'ajica pecohudcaca rehua. Ripechu
la'ar6 camu'uji najhua'até, unca ina’uquélaruna
ne'emaca au. 8 Paldjne’ eque Lotmi chu i'imaca.
Hue'echu ca'ald queja ramajica nala‘ajica chapu
pecohudcaca. Ramaque caja nala'ajica namanai-
cho pajhua'atéchaca. Rema'aqué caja napura'aco
pu'uhuaré pajhua'atéchaca. Mari que ramadjica
nala'ajica. Rica i'imaqueri chapu caje huani rijlo.
Rihuajhué majaca'aco i'imajica mari que ramajica
nala'ajica au.

9 Tupana hue'epiri pu'uhuaré caje yajhué
ja'apatacana rihudtaca que la'acafio liya. Rihue'epi
caja chapu la'acafio huajacana. Tupana quemajeri
piyuque ina'uqué nacd méqueca rijlo, nacaje
nala'acare mari eja'ahua chu ne'emaca quetana.
Rihuacajé caja pu'uhuaré la'acafio amajefio
Tupana huajdjica neca yajhué. 10 Chaje huani
1qu1 ica rihuajdjica mari cajena: Nuju'uquena huani
i'imacafio, uncd jema'alafio nahuacara' ajeflo
ja'apiyd, unca quero'olafio je'echu chu i'imacafio
nacu pura'acano pu'uhuaré piyad. Mari cajena
Tupana huajdjeri ajopana chaje iqui'ica. 11 Tupana
hua'atéjena, je'echu chujena, ajopana chaje
necd. Nachd'ata napechu au pajlacaje puraca'aloji
nacu jehuifa'atajefio pechu. E'iyonaja calé unca

napura'alo pu'uhuaré huani pu'uhuaré la'acafio
nacu. Uncd napura'ald nanacu pu'uhuaré huani,
narucataca ee Tupanajlonecd. 12Eyaneca, pajlacaje
puraca alop nacu jehuifia'atajefio, majopeja
napura'ac6O pu'uhuaré nacaje nacu. Napechu
queja napura'acé pu'uhuaré nacaje nacu, unca
nahue'epilare nacojé. Uncad mefio'oj0 ina la'ala
nenacu. Napechu queja nala'aca nacaje; napechu
queja caja nemaca nacaje nacu. Camejérina queja
neca. Camejérina i'imafio ina'uquéjloje penaje,
nendcaloje neca penaje, najfidcaloje ne'imi penaje.
Richaya nend necd. Capichdjefio pendjena caja
iléruna ina'uqué, jehuifia'atafio ajopana pajlacaje
purdca'aloji nacu. 13 Chapi huani nala'aca
ajopana ina'uqué. Rilocopa'alaja namadjica chapu
caje yajhué. Pu'uhuaca nala'aca pu'uhuare,
namanaicho. Majopeja caja napafia'ataca inacu,
jahuacaco au a'ajnehud ajfidcana nacu. Pu'uji
ipechu au jahuacé a'ajné ajfiaje. E'iyohud que
napdafa'ataca inacu. Pu'uji caja napechu pajlacaje
nacu. E'iyonaja calé nala'a nanacuhua pala
la'ajefio japi neca que.

14 Namanaicha ad nayacd'o inaana chaje. Unca
aya'alafio neca namanaicho la'acana nacu. Unca
pechui'imalafio caphi Tupana chojé, neca namata
namanaicha au. Canacujne'equena huani neca.
Capichdcajo pendjena huani i'imacafio neca ta.
15 Caja nahua'6 palani ifie'epu chiyd. Chuhuaca
na'apaca cahuichini e'iyohud capichdjefio que.
Jupimi apu i'imari uncd ina'uquélari. Ricad chuhua
ne'ejnataca rapumi chu. Tupana puraca'alo
ja'apatajeri ri'imacd. Rii i'imari Balaam. Beormi

chu i'irimi ri'imacd. Na'a rijlo lifieru i'imaca,
rila’acaloje pu'uhuaré penaje. Rihuatacale lifieru
rijluhua rema'd na'apiya. Ri'ijjna najhua'até.
16 Ehua rile'ejé cahuaru caje aca'aca ri'imaca,
rihudtacare pu'uhuaré la'acana chona. Unca
mefio'oj0 cahuard pura'alé. E'iyonaja Tupana
pura'atari rijlé ri'imacd, raca'acaloje rica ina'uqué
puraca'acé chu penaje, rila'acd piya iqui'i huani
pu'uhuaré.

17 Apichdtaqueja puraca'aloji nacu jehuifia'atajefio
numacdarena nacd, unca na penaje calé neca.
Unca na penaje calé juni amo'oquelana, unca
juni i'imalare chu. Unca na penaje calé juni
suhudca'ala, carena ja'apatacare majopeja, unca
juni ja'alaro e'iyayd. Naqué caja necd, unca
na penaje calé neca. Matajnaco ne'emajica
calajeruni chu. Mari caje pendjena ne'emajica.
18 Nala'd pifio mari que uncd huani paala:
Ina'uqué naquiyana quefio'ofi0  pajlacaje
purdaca'aloji chiya jacho'ocano. Naquefio'o caja
pu'uhuaré la'acana yuricana naliyd. Namata ilé
cajena namanaicho nala'acare au, napa'acoloje
pifio richojé penaje. 19 Pajlacaje puraca'aloji nacu
jehuifia'atajefio quemario najlo: “Ila'a ihuataca que.
Uncd na i'imald ihuacdra'ajeri, rihuajacaloje ica
richona penaje,” que napajlaca ina'uqué hua'até.
Re jo'6 nahuacara'ajeri. Pu'uhuaré la'acana nacu
huacara'ajeri ricd.  Rijhua'atéjena ne'emacale,
nala'd pu'uhuaré, namanaicho. Naquele unca
mefo'oj0 nala'ald pald nahudtaca que. Caja
pu'uhuaré la'acana i'thuapataro nacha rijluhua,
ne'emacaloje flaqueja la'acana nacu penaje.

20 Huahuacdra'ajeri Jesucristo; Hue'ematdjeri
caja ricad. Ricd i'imatari ind pu'uhuaré la'acana
chiya. Richojeja calé ind i'imad capichacajo liya.
Re ina'uqué naquiyana, naquefio'0 riyucuna
a'acana nanacojo. Rau calé ne'emad pu'uhuaré
nala'acare liya, namanaicho nala'acare liya
hua'ato. E'lyonaja calé napa'é pifio pu'uhuare
la'acana chojé, namanaicho la'acana chojé. Rau
calé na'é pifio pu'uhuaré la'acafio huacara'ajeri
ja'apejé. Mari que nala'acale, chapu huani
ri'imajica najld. Uncdquela naquerio'ojla Jesucristo
ja'apiyd jema'acana i'imacd, unca faqué calé
chapuni ri'imacajla najlo. 21 Re ca'ajnd inauqué
naquiyana, nahue'epi Jesucristo puraca'alo
nacojé, au nala'a pald. E'iyonaja ejomi ndacho'o
pifio richiya. Richaje ri'imacajla palani najlo,
uncaquela nahue'epilajla quehudcaje puraca'aloji
nacojé. Chapu huani ri'imajica najld, nayurica
rica pachd. 22 Mari que nemaca ilé que la'acafio
nacu: “Yahui piracana childcari ra'ajné, quéchami
rajiiaca pifio ricd. Naqué caja je'erd piracana
a'apitaca palani juni acojé, quéchami ripa'é pifio
cajaca'apé acoje to'ojo.” Mari que caja inauqué
naquiyana pa'acoO pu'uhuaré la'acana chojé,
nayurica Tupana puraca'alo ja'apiyd i'imacana
ejomi.

3

Jesucristo huaicha pifio majo yucuna mart:

1 Nojena, iqui'ija nuhudtacarena, caja iyama
pecha nuhuacara'aca ijl0 papera ca'ajnd. Nuhuata
'ijnataca ipéchuhua pald numacare nacu ijlo nacu.

Huajé numacare nacu, jupichuminumacare nacu
hua'até i'ijnatd ipéchuhua. 2 Tupana purdca'alo
ja'apatajefiomi chuna, jupimi i'imacafio, i'imafio
paldjne'equena huani. A'd inacojo napuraca'alomi.
Naqué caja a'acd inacoj6 Huahuacéra'ajeri
Jesucristo purdca'alo. Jesucristo huacdra'acarena
ja'apatafio ijlo ripuraca'alo i'imaca.

3 Thue'epi mari: Eja'ahud iphdjica rena chojé
caja penaje huacajé, ina'uqué naquiyana la'ajefio
ne'echajnd Tupana purdca'alo nacd. Napechu
queja caja nala'ajica pu'uhuaré, namanaicho.
4 Mari que nemgdjica ina'uquejlo: “Jesucristo
quemari rinacuhud i'imaca: ‘Nupa'ajo pifio
majo’ que. Eta, ¢mere chi ricA quemari mari
que rinacuhud iimacd? Unca riphala. Caja
hua'ajutayami chuna tajnafio i'imaca. Eja'ahua
quefio'ocd huacajé, fiaqueja caja nacaje ja'apaca
maarejecha. Unca Tupana la'ald nacaje rimaca
que rinacu,” que nemgdjica. > Ijnd nahuadtajica
rila'acare nacojé hue'epicana. Mari que rila'aca
i'imacd: Japimi, Tupana quefio'dtari eja'ahua
je'echu, hua'até, piyuque richuhua iimacare
hua'atd. Ripuraca'alo au ja riquefio'ota nacaje
piyuqueja i'imacd. Juni e'iyaya riquefio'dta
pamineco eja'ahud i'imaca. Eja'ahuad i'imari juni
au. 6 Juni au caja Tupana capichatari eja'ahud chu
i'imacafiomi chuna jupimi i'imacd. Rihuacara'a
cajru juni ja'aco i'imaca. Rau ricapichata
ne'emacd. 7 Ripurdca'alo au caja Tupana lamad'atari
je'echu, eja'ahud hua'até me'eteni i'imacare,
ricapichaco piyd me'eteni. Ricd purdca'aloji au
ja caja riquerfio'ota ri'imacd. Chuhua rilamad'ata

rica, ricapichdtacaloje ricd quera'atani au caja
penaje. Rihuacajé rihuajaje pu'uhuaré la'acafo,
namanaicho la'acafio. Eja'ahua capichdjico
hua'ato que nacapichdjico.

8 Nojena, nuhudtacarena, ipechu capichdfianiya
mari: Jupija huani ina'uquejlo mil jarechi. Eya
Tupdanajlo uncajupija calérica. Pajluhua cala queja
rijléo mil jarechi. Pajluhuaja cala e'iyd rila'a ca-
jra huani nacaje. Mari que ri'imacale rijlo, pa-
jluhuaja cala quejarijlé mil jarechi. Panacojéchaca
que huani rijlé hue'echu ca'ald. 9 Uncd Tupana
mald'atala rico, rila'acaloje rimacare nacu penaje.
Ina'uqué pechu iimd rinacu: “Rimald'ata japi
rico” que. Unca fiaqué calé rica. Unca quifiaja calé
Tupana huajdjica ina'uqué pu'uhuaré nala'acare
chona. Rihuata napajno'oco pu'uhuaré nala'acare
liyd. Unca huani rihuatala ina'uqué naquiyana
capichaco. Au calé unca jo'é ri'imald rimaca
que. Rihuata piyuqueja ina'uqué pala'ataco
napéchuhua rijlo pu'uhuaré nala'acare liya, na-
manaicho nala'acare liya hua'até.

10 Rimacare nacu i'imajeri. Huajatacaje
Jesucristo huaicha majo pu'uhuaré la'ajefio
huajaje. Piro'oqueji iphaca lapi nacaje ata'ajé
mana'i chiyo, que caja riphdjica pifio majo.
Unca caja ra'alaje reno. Riphdjica penaje,
je'echu capichdjico. Mejeji quero'otacare huani
ina'uquejlo, que caja rimejé i'imajica je'echu
capichajico au. Quera‘atani huani au piyuqueja
nacaje caplcha]o Piyuque eja'ahua, piyuque
nacaje richu i'imacare capichdjero quera'atani au.

11 Mari que piyuqueja nacaje capichdjico.

Naquele numa ijlg, i'imacéloje pald la'acana nacuja
me'eteni. Thue'epi caja itucumoé Tupana huataca
que la'acana. 12I'imd rihuacajé hudtacana nacu.
[la'a ipéchuhua caphi Tupana huataca que la'acana
nacu, huajé eja'ahud, je'echu caje i'imacaloje
quifiaja penaje. Ri'imajica huacajé, je'echu
me'eteni i'imacare, capichdjero quera'atani
au. Piyuqueja richuhud i'imacare hua'ato
capichdjero caja quera'atani au. Hua'atdo que
piyuque nacaje capichdjico. 13 Rapumi chojé
huajé eja'ahud, je'echu hua'até i'imajeri pifio. Caja
Tupana arucari huajlo rica. Rica hudtacana nacu
hue'emajé. Re piyuqueja nacaje i'imajé palani.
Pala la'acafnoja calé i'imajefio re pald la'acana
nacu.

14 Nojena, iqui'ja nuhudtacarena, caja numa
ijl6 méqueca ri'imajica. Rihudtacana nacu ila'a
ipéchuhua caphi, ila'acd piya chapu ajopana
ina'uqué. Ila'a caja ipéchuhua caphi, ila'aca piya
pu'uhuaré, imanaicho caje. Ila'a caja ipechu ejé,
pala ipechu i'imacaloje panacuhudcaca penaje.
Mari que ila'ajica au pala ripechu i'imajica
inacu, i'imajica rijhua'até huacajé. 15 Jema'a
mari: Uncd Huahuacdra'ajeri Jesucristo la'ala
ricd tu'ujné majo i'ijjnacana nacu. Ina'uqué
pala‘atdcaloje napéchuhua pu'uhuaré nala'acare
liya penaje, unca riijjnala majé quifiaja. Rau
hue'echu ca'ala i'imajé jupi najlo, ne'emacoloje
capichdacajo liya penaje. Ricd yucuna caja Pablo
i'imari i'imacad. Huanaquiyana caja ricd, iqui'ija
huahuatacare. Rilana'd caja riyucuna papera
chojé i'imaca. Tupana a'ari rijlé hue'epicaje,
ri'imacéloje riyucuna rau penaje. 16 Au calé

rihuacdra'a ajopana Jesucristo hua'atéjenajlo
purdaca'aloji. Rica purdca'aloji numacare nacu
ijlg, riyucuna caja Pablo i'imari najl6. Puhuichani
ripuraca'alo naquiyana. Uncd ind hue'epila pala
pamineco chiy0 meque quemacdnaca ricd. Re
ina'uqué, unca hue'epilafio pala Tupana purdca'alo
nacojé. Apojo, apojo que nemaca rinacu. Necd
quechira'afio Tupana purdca'alo Pablo lana'acare
iimacd. Naqué caja naquechira'ataca apa'ama
Tupana puraca'alo lana'aquéjami naquiyana. Mari
que la'acana au nala'a neco chapu.

17 Nojena, iqui'ija nuhudtacarena, caja nu'uma
ijl6 riyucuna. Unca la'alafio Tupana hudtaca que
yucuna nu'umad ijlé. Chapu la'ajefio neca. Unca
caja quehudcaje calé napurdaca'alo. Thue'epi neca
iliyo, a'aca piya napurdaca'alo inacojo. Naca'ajica
icd quehudcaje purdca'aloji liya. 18 Naquele ihue'epi
richaje, richajeno Huahuacara'ajeri Jesucristo na-
cojé. Hue'ematdjeri ricd. Ripalamane au i'ima
richaje, richaje que richojé caphi. Palanijlaca
ina'uqué pura'acojla pald huani rinacu me'eteni.
Naqué caja napura'ajico hua'ajini huani rinacu
pald. Mari queja ri'imajica. Caja quetana riyu-
cuna.

